
LAN-MERKATUAREN BALANTZEA - LEHENENGO HIRUHILEKOA 2024

Txosten honek, 2024ko lehenengo hiruhilekoan, Euskal Autonomia Erkidegoan lan-
merkatuak izandako joera aztertzen du, aldagai nagusien analisiaren bitartez.

Horretarako, lan-merkatuari zuzenki lotutako aldagaiez gain (erregistratutako lan-
gabezia, afiliazioa Gizarte Segurantzan eta kontratuen erregistroa), lan merkatuaren
arloan biztanleria neurtzera bideratuta dauden estatistika operazio nagusiak hartu
dira kontuan (Euskal estatistika Erakundearen “Biztanleria Jardueraren Arabera sail-
katzeko inkesta”, BJA).

Testuinguru ekonomikoa

Euskal Autonomia Erkidegoko (EAE) Barne Produktu Gordinaren (BPG) urtez urteko hazkun-
deak %1,4ko hazkundea erakusten du lehenengo hiruhilekoan, 2024 urte osorako aurreikus-

ten den hazkundea %1,9koa izanik

Eustaten kontu ekonomikoen aurrerapenaren arabera,
EAEko ekonomia %1,4 hazi da lehenengo hiruhilekoan,
aurreko urteko aldi berarekin alderatuta. Eusko Jaurla-
ritzako Ekonomia eta Plangintza Zuzendaritzaren
aurreikuspenei dagokienez, 2024an EAEko BPG %1,9ra
helduko da, eta 2025ean hazkunde-tasa % 2,1ean ko-
katuko da.

“Kointura DI-DA batean 2024ko apirila” txostenaren
arabera, barne eskaria izango da urte honetarako
aurreikusitako BPGaren ia hazkunde osoaren erantzu-
lea, hazkundeari 2,1 ehuneko puntu ekarriko baitizkio,
eta kanpo saldoak, berriz, bi hamarren kenduko dizkio.
2024. urteko bigarren zatian interes tasak jaisteko au-
kera emango duen Europa mailako inflazio kontrola-
tuaren egoerak familien kontsumoa suspertuko du, eta
aldagai hori aurten %1,8 igo daiteke. Finantzaketa bal-
dintzen balizko hobekuntza horrek ere eragin positiboa
izango du inbertsioan, eta, Next Generation EU funtse-
tatik jasotako laguntzekin batera, inbertsioa %2,6raino
haziko da.

1. Grafikoa. BPG

Plangintza Zuzendaritza, “Koiuntura DI-DA batean 2024ko
apirila” txostena.

Espainiako ekonomiari dagokionez, 2. grafikoan ikus
daitekeen bezala, BPG-aren urtez urteko aldakuntza
tasa 2023 urtean, Estatistika Institutu Nazionalaren
(EIN) arabera, %2,5ekoa izan da. Nazioarteko Diru Fun-
tsaren (NDF) arabera, urte arteko aldakuntza-tasaren
aurreikuspena %1,5ekoa da 2024 urterako eta 2025 ur-
terako %2,1ekoa. Euroguneko ekonomiari dagokionez,
BPG-aren urtez urteko aldakuntza tasa 2023 urtean,
Eurostat-en arabera, %0,4koa izan da. Consensus Fore-
cast-en arabera, 2024rako BPGren urte arteko aldakun-
tza-tasaren aurreikuspena %0,5ekoa da eta 2025 urte-
rako %1,3koa.

2. Grafikoa. BPG

Iturriak: EIN, Eurostat, NDF, Consensus Forecast, “Koiuntura
DI-DA batean 2024ko apirila” txostena.

Lanbiden erregistratutako langabezia

Lanbiden erregistratutako langabe kopuruaren hiruhileko arteko bilakaera %3,4 igo da:

+2.948 emakume eta +744 gizon

Aurreko hiruhilekoarekin alderatuta, Lanbideko bulego-
etan erregistratutako langabe kopurua %3,4 igo da
2024ko lehenengo hiruhilekoan (+3.692 langabe); guz-
tira erregistratutako langabe kopurua 111.471 pertso-
nakoa izan da, urte arteko igoera +%2,1ekoa izanik.

3. Grafikoa. Lanbiden erregistratutako
langabezia (Pertsona kopurua)

Iturria: Azterketa, Azterlan eta Estatistika Zerbitzua. Lanbi-
deko Kabinete Teknikoa

Sexuari dagokionez, aurreko hiruhilekoarekin aldera-
tuta, Lanbiden erregistratutako langabe kopurua +2.948
pertsonatan igo da emakumezkoen artean eta +744
pertsonatan gizonezkoen artean. Emakumezkoen ka-
suan, erregistratutako langabe kopurua 64.253 pertso-
natan kokatu da eta 47.218 pertsonatan gizonezkoen
kasuan.

Adinari dagokionez, langabetu kopuruaren igoerarik
handiena, balore absolutuetan eta aurreko hiruhilekoa-
rekin alderatuta, 16-24 urte bitarteko segmentuan ger-
tatu da (+1.284); ondoren, 55-64 urte bitartean (+926);
25-34 urte bitartean (+870); 35-44 urte bitartean (+426)
eta 45-54 urte bitartean (+186).

Lurralde Historikoei dagokienez, balore erlatiboetan
eta aurreko hiruhilekoarekin alderatuta, Gipuzkoan eta
Bizkaian %4,5 eta %4,3ko igoerak izan dira, hurrenez hu-
rren, langabetu kopuruari dagokionez. Araban, ostera,
%1,0ko jaitsiera gertatu da.

4.Grafikoa. Lanbiden erregistratutako
langaheziaren hilakaera, Lurralde
Historikoen arabera
(2024 H1 vs 2023 H4; %)
5,0%
4,0% 4,5%
3,0%
2,0%
1,0%

0,0%
-1,0% Araba

4,3%

-1,0%

Gipuzkoa Bizkaia

-2,0%

Iturria: Azterketa, Azterlan eta Estatistika Zerbitzua. Lanbi-
deko Kabinete Teknikoa

Jatorriari dagokionez, balore erlatiboetan eta aurreko
hiruhilekoarekin alderatuta, langabetu atzerritarren ko-
purua +%4,7 igo da eta bertako langabetu kopurua -
+%3,1. Lehenengo kasuan langabetu kopurua 20.771
pertsonatan kokatu da eta bigarren kasuan 90.700 per-
tsonatan.

Ikasketa-mailaren arabera, balore erlatiboetan eta au-
rreko hiruhilekoarekin alderatuta, langabetu kopuruan
igoera handiena izan duen taldea Batxilergo ikasketak
dituztenena izan da (+%5,3), jarraian hurrengo ikaske-
tak dituztenen taldeak egonik: Lanbide Heziketako ikas-
ketak (+%5,1), Oinarrizko ikasketak (+%2,7) eta Uniber-
tsitate ikasketak (+%2,0).

Jarduera Ekonomikoari dagokionez, hiruhileko hone-
tan, balore absolutuetan, aurreko hiruhilekoaren alde-
ratuta, langabetu kopuruan igoera handiena izan duten
sektoreak hurrengoak izan dira: Txikizkako merkataritza
(+598); Laguntza egoitza-establezimenduetan (+509);
Etxeetako jarduerak, etxeetako langileen enplegatzaile
gisa (+374); Eraikinetarako zerbitzuak eta lorezaintza-
jarduerak (+321) eta Jaki eta edari zerbitzuak (+280).
Langabetu kopurua jaitsi den jardueren artean, enple-
guarekin lotutako jarduerak nabarmentzen dira (-401);
ondoren, Administrazio Publikoa eta defentsa. Derrigo-
rrezko Gizarte Segurantza (-107); produktu metalikoen
fabrikazioa, makineria izan ezik (-89); Metalurgia; burdi-
nazko, altzairuzko eta ferroaleaziozko produktuen fabri-
kazioa (-77); eta finantza zerbitzuak (-75).

Afiliazioa Gizarte Segurantzan

Gizarte Segurantzako afiliatu kopurua 1.012.128 pertsonatan kokatu da, aurreko hiruhilekoan

baino -%0,1 gutxiago (-819 pertsona)

EAEn 2024ko lehenengo hiruhilekoan, Gizarte Seguran-
tzako afiliatu kopurua 1.012.128 pertsonatan kokatu da:
aurreko hiruhilekoan baino -%0,1 gutxiago (-819 per-
tsona) eta aurreko urteko hiruhileko berdinean baino
+%1,8 gehiago.

5. Grafikoa. Afiliazioa Gizarte Segurantzan,
EAEn (Pertsona Kopurua)

Iturria: Enplegu eta Gizarte Segurantzako Ministerioa

Sexuari dagokionez, afiliatu kopurua egonkor man-
tendu da aztertutako azken bost hiruhilekoetan. Hu-
rrengo taulan azaltzen den bezala, afiliatu kopuruaren
%51,8a gizonezkoak dira eta %48,2a emakumezkoak
(aurreko hiruhilekoan baino 0,1 puntu gutxiago).

6. Grafikoa. Afiliazioa Gizarte Segurantzan
EAEn, sexuaren arabera (%)

100,0%
48,0% 47 8% 47, 7% 48,3% 48,2%

50,0%

0,0%

2023 H1 2023 H2 2023 H3 2023 H4 2024 H1

W% Afilistuak gizonezkoak % Afiliatuak emakumezkoak

Iturria: Enplegu eta Gizarte Segurantzako Ministerioa

Lurralde Historikoei dagokienez, afiliazio kopuru handi-
ena Bizkaian izan da (%50,2); jarraian Gipuzkoan
(%33,3) eta Araban (%16,4). Aurreko hiruhilekoarekin
alderatuta, Gipuzkoan 305 pertsonatan igo da afiliatu
kopurua. Bizkaian eta Araban, ostera, jaitsierak eman
dira: -614 eta -511 afiliatu gutxiago, hurrenez hurren.

Jarduera Ekonomikoen atalei dagokienez, hiruhilekoa-
ren azken hileko batez besteko datuen arabera, afiliatu
gehien izan dituzten jarduera atalak hurrengoak izan
dira: Manufaktura industria (%17,2), Handizkako eta
txikizkako merkataritza, motozikleta eta ibilgailu motor-
dunen konponketa (%13,3); eta Osasun jarduerak eta gi-
zarte zerbitzuak (%11,1). 2024ko lehenengo hiruhileko
datuak aurreko hiruhileko datuekin alderatuta, afiliatu
kopuruan jaitsiera jasan duten jarduera atalen artean
hurrengoak nabarmentzen dira: Osasun jarduerak eta
gizarte zerbitzuak (-2.347) eta Handizkako eta txikiz-
kako merkataritza, motozikleta eta ibilgailu motordu-
nen konponketa (-1.347). Beste aldetik, igoera izan du-
ten jarduerak ondorengoak dira: Ostalaritza (+2.446),
Nekazaritza, abeltzaintza eta arrantza (+1.625), Manu-
faktura industria (+1.216) eta Hezkuntza (+1.009).

Jatorriari dagokionez, hiruhilekoaren azken hileko batez
besteko datuen arabera, Gizarte Segurantzara batu di-
ren atzerritarren kopurua +%1,1 igo da aurreko hiruhi-
lekoarekin alderatuta, kopurua 92.693 pertsonatan ko-
katurik. Afiliatu guztien artean, talde honen pisua
%9,2koa da, afiliatu autoktonoena %90,8koa izanik.
Atzerritarren artean, gizonezkoen afiliazioa +%2,1 igo
da, emakumezkoen afiliazioa, ostera, ia kopuru berean
mantendu da (aurreko hiruhilekoan baino 16 pertsona
gutxiago). Lurralde Historikoei dagokienez, atzerritarren
afiliazioa Bizkaian +%1,4 igo da, Gipuzkoan +%1,1 eta
Araban +%0,5.

Kontratatutako pertsonak eta kontratuak

Lehenengo hiruhilekoan kontraturen bat sinatu duen pertsona kopurua -%7,6 jaitsi da eta si-
natutako kontratu kopurua guztira 171.241ekoa izan da

2024ko lehenengo hiruhilekoan EAEn kontraturen bat
sinatu duen pertsona kopurua guztira 97.807koa izan
da, aurreko hiruhilekoan baino -%7,6 gutxiago. Sexuari
dagokionez, emakumezkoen artean -%9,0ko jaitsiera
izan da; gizonezkoen artean -%6,1ekoa.

7. Grafikoa. EAEn kontraturen bat sinatu duen
pertsona kopuruaren bilakaera, hiruhileka

Lehenengo hiruhilekoan sinatutako kontratu kopuruari
dagokionez, EAEn kokatutako lanpostua duten 171.241
kontratu erregistratu dira (kontratatutako pertsonak
baino 1,8 aldiz gehiago). Aurreko hiruhilekoarekin alde-
ratuta, -%9,1 jaitsi da sinatutako kontratu kopurua.

8. Grafikoa. EAEn sinatutako kontratu kopuruaren
bilakaera, hiruhileka

Iturria: Azterketa, Azterlan eta Estatistika Zerbitzua. Lanbi-
deko Kabinete Teknikoa

Ikasketa-mailaren arabera, kontratatutako pertsonen
%41,4k Derrigorrezko ikasketak ditu, %22,3k Batxilergo
ikasketak, %19,0k Unibertsitateko ikasketak eta %16,8k
Lanbide Heziketako ikasketak.

Adinari dagokionez, 2024ko lehenengo hiruhilekoan
kontratatutako pertsona kopuruaren artean, 25-34 urte
bitarteko taldea nabarmendu da, %27,8ko pisuarekin;
24 urtetik beherako pertsona taldeak jarraitzen dio
(%22,0). Aurreko hiruhilekoarekin alderatuta, kontrata-
tuko pertsona kopurua talde guztietan jaitsi da, 24 urte-
tik beherako taldea nabarmenduz (-%15,6).

Nazionalitateari dagokionez, kontratatutako pertsonen
%79,1a bertakoak dira eta %20,9k atzerriko nazionalita-
tea dute (aurreko hiruhilekoan baino 0,3 puntu gehi-
ago). Atzerritarren artean, jatorri hauek nabarmentzen
dira: latinoamerikarra (%54,9), Europar erkidegokoak
eta ez erkidegokoak (%14,1) eta Afrika iparraldekoak
(%13,8).

Iturria: Azterketa, Azterlan eta Estatistika Zerbitzua. Lanbi-
deko Kabinete Teknikoa

Lan-kontratu motaren arabera, joera berdinak jarrai-
tzen du: sinatutako kontratuen %25,1 kontratu mugaga-
beak izan dira (aurreko hiruhilekoan baino 0,6 puntu
gehiago) eta %74,9 aldi baterako kontratuak. Sinatutako
kontratu guztietatik %35,5 kontratu partzialak izan dira
(aurreko hiruhilekoan baino 0,5 puntu gutxiago).

Lurralde Historikoei dagokienez, balore erlatiboetan,
aurreko hiruhilekoarekin alderatuta, hiru lurraldeetan
eman dira jaitsierak: Araba (-%15,5), Bizkaia (-%8,5) eta
Gipuzkoa (-%5,3). Bizkaia izan da kontratu kopuru han-
diena izan duen lurraldea (%49,9; 85.412); jarraian Gi-
puzkoa (%30,4; 52.097) eta Araba (%19,7; 33.732).

Jarduera Ekonomikoei dagokienez, kontratu kopuru
gehien izan dituzten sektoreak hurrengoak izan dira:
Manufaktura industria (%14,0), Ostalaritza (%13,9),
Osasun jarduerak eta gizarte zerbitzuak (%12,6). Gizo-
nezkoen artean, gehien nabarmentzen den sektorea
Manufaktura industria da (%21,3) eta emakumezkoen
artean Osasun jarduerak eta gizarte zerbitzuak (%19,3).

Okupazioa eta Langabezia, Biztanleria Jardueraren Arabera sailkatzeko inkesta-

ren arabera (BJA)

Langabezia-tasa %7,9koa izan da eta okupazio-tasa %51,9koa

Aztertutako hiruhilekoan, EAEko okupazio-tasa'
%52,1ekoa izan da (%56,4 gizonezkoen kasuan eta
%48,1 emakumezkoen kasuan). Landunen kopurua guz-
tira 980.900ekoa izan da, aurreko hiruhilekoan baino
+4.500 pertsona gehiago. Gizonezkoen kasuan, landu-
nen kopurua 512.400ekoa izan da (aurreko hiruhilekoan
baino +%0,9 gehiago). Emakumezkoen kasuan, ostera,
landunen kopurua egonkor mantendu da 468.500 per-
tsonatan.

Adinari dagokionez, okupazio-tasa handiena 25-44 urte
bitarteko taldeari dagokio (%80,5), 387.200 landun.
Bestalde, okupazio-tasa txikiena 16-24 urte bitarteko
taldeari dagokio (%27,3), 54.900 landun. Balore erlati-
boetan eta aurreko hiruhilekoarekin alderatuta, landun
kopuruari dagokionez eboluziorik onena izan duen tal-
dea 16-24 urte bitartekoena izan da (+%17,6); jarraian,
45 urte edo gehiagokoen taldea (+%0,7). 25-44 urte bi-
tartekoen taldeak -%2,0ko jaitsiera izan du.

Lurralde Historikoei dagokienez, Gipuzkoa izan da oku-
pazio-tasarik handiena izan duena (%53,5), jarraian
Araba (%53,3) eta Bizkaia (%50,5). Landun kopuruari da-
gokionez, aurreko hiruhilekoarekin alderatuta, Gipuz-
koan eta Araban igoerak eman dira (+%1,9 eta +%1,2
hurrenez hurren). Bizkaian, ostera, -%0,7ko jaitsiera
eman da.

Jarduera Ekonomikoari dagokionez, Zerbitzuen sekto-
rea izan da okupatu gehien izan duena (%73,3). Ondo-
ren, Industria sektorea (%20,4), Eraikuntza sektorea (%
5,5) eta Lehen sektorea (%0,9).

T Eustatek erabiltzen duen okupazio-tasaren definizioa Eurosta-
ten eta INEren enplegu-tasaren baliokidea da.

Kontratu motari dagokionez, soldatapekoen %79,7k
kontratu mugagabe-finkoak izan dituzte EAEn eta
%29,6k aldi baterako kontratuak. Lanaldi motari dago-
kionez, soldatapekoen %81,0k lanaldi osoko kontratuak
izan dituzte eta %18,9k lanaldi partzialekoak.

Lehenengo hiruhilekoan, EAEko langabezia-tasa
%7,9koa izan da (%7,7 gizonezkoen artean eta %8,2
emakumezkoen artean). Langabetu kopurua 84.600
pertsonakoa izan da, aurreko hiruhilekoan baino 11.500
pertsona gehiago (gizonezkoen kasuan +%10,9 igo da

langabetu kopurua eta emakumezkoen kasuan +%21,2).

Adinari dagokionez, langabezia tasarik baxuena 45 urte
edo gehiagoko taldeari dagokio (%6,5); jarraian 25-44
urte bitarteko taldea (%8,7) eta 16-24 urte bitarteko tal-
dea (%15,2). Aurreko hiruhilekoarekin alderatuta, ba-
lore erlatiboetan, langabetu kopurua igo egin da adin
talde guztietan: 16-24 urte bitartekoenean +%22,2; 45
urte edo gehiagokoenean +%20,4 eta 25-44 urte bitar-
tekoenean +%9,5.

Lurralde Historikoei dagokienez, Gipuzkoan izan da lan-
gabezia tasarik baxuena (%6,3), jarraian Araban (%7,8)
eta Bizkaian (%9,1). Aurreko hiruhilekoarekin aldera-
tuta, balore erlatiboetan, langabetu kopurua +%18,8 igo
da Gipuzkoan, +%18,2 Bizkaian eta +%3,3 Araban.

Jatorriari dagokionez, langabetuen %68,9 bertakoak
dira; atzerritarrak, beraz, %31,0.

